
Скопје,  декември  2008 година

Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот  на Општина Аеродром, донесе
Р Е Ш Е Н И Е

за објавување на Одлуката за измени и дополнувања - проширување на средствата во Буџетот на Oпштина Aеродром за 2008 година

Се објавува Одлуката за измени и дополнувања - проширување на средствата во Буџетот на Oпштина Aеродром за 2008 година, донесена на осумдесет и деветата седница на Советот на Општина Аеродром одржана на ден 20.11.2008 година.
Број 08-8133-/3                                                                                      Градоначалник

24 ноември 2008 година                                                           Кирил Тодоровски с.р.
Скопје

Врз основа на член 36 став 1 точка 2 од Законот за локална самоуправа („Службен весник на РМ” број 5/2002) и член 84 од Статутот на Општина Аеродром („Службен гласник на Град Скопје” број 07/05), Советот на Општина Аеродром на осумдесет и деветтата седница одржана на 20.11.2008 година, донесе

ОДЛУКА 
за измени и дополнувања - проширување на средствата во буџетот на

Oпштина Aеродром за 2008 година

Член 1

Со оваа одлука се вршат измени и дополнувања – проширување на средствата во Буџетот на Општина Аеродром за 2008 година. 

Член 2

Приходите на Буџетот на Општина Аеродром по видови на приходи се утврдуваат во Билансот на приходи во кој се вршат следните измени и дополнувања - проширување:

Во колоната блок дотации се врши следното проширување на средствата на следната потставка:

	Потставка
	Буџет
	Ребаланс

	741120
	223.941.508
	224.441.508


Член 3
Расходите на Буџетот на Општина Аеродром по основни намени се утврдуваат во Билансот на расходи во кој се вршат измени и во посебниот дел на Буџетот се вршат следните измени и дополнувања - проширување по програми, потпрограми и потставки: 

Во Програма М – Социјална заштита и заштита на децата, Потпрограмата М1 – Детски градинки, во колоната блок дотации се врши следната измена на потставката:

	Потпрограма
	Потставка
	Буџет
	Ребаланс

	М1
	425990
	6.038.408
	6.538.408


Член 4
Измените и дополнувањата - проширување на средствата во Буџетот на Општина Аеродром за 2008 година, влегуваат во сила со денот на објавувањето во „Службен гласник на Општина Аеродром“ и стануваат составен дел на Буџетот на Општина Аеродром за 2008 година.

Број 07-8133/2                                                                        Претседател на совет 24 ноември  2008 година                                                             на Општина Аеродром

Скопје                                                                                                Сашо Петковски с.р.
Врз основа на член 50, став 1 точка 3 од Законот за локална самоуправа („Службен весник на РМ” број 05/02) и член 52 став 1 од Статутот на Општина Аеродром („Службен гласник на Град Скопје” број 07/05), градоначалникот на Општина Аеродром донесе
Р Е Ш Е Н И Е

за објавување на Одлуката за  утврдување на приоритетни проекти од областа на образованието за подрачјето на Општина Аеродром 

Се објавува Одлуката за  утврдување на приоритетни проекти од областа на образованието за подрачјето на Општина Аеродром, донесена на осумдесет и деветата седница на Советот на Општина Аеродром, одржана на ден 20.11.2008 година.
Број 08-8133/5                                                                                      Градоначалник

24 ноември  2008 година                                                          Кирил Тодоровски с.р.
Скопје


Врз основа на член на член 36 и член 62 од Законот за локална самоуправа  („Службен весник на РМ” бр. 05/02) в.в со член 24 став 1 точка 8 од Статутот на Општина Аеродром („Службен Гласник на Град Скопје број 07/05), Советот на Општина Аеродром  на својата осумдесет и девета седница одржана на 20.11.2008 година, донесе
О Д Л У К А
за  утврдување на приоритетни проекти од областа на образованието за подрачјето на Општина Аеродром 
Член 1

Со оваа одлука се утврдуваат приоритетни проекти од областа на образованието. 
Член 2

Како приоритетни проекти од областа на образованието на подрачјето на Општина Аеродром пооделно по основни училишта во Општина Аеродром се утврдуваат следниве:

1. Основно училиште „Браќа Миладиновци“  

· Промена на покрив и поставување изолација

· Реконструкција на санитариите во целодневната настава

· Промена на прозорци, портални врати и врати.
2. Основно училиште „Блаже Конески“
· Промена на покрив и поставување изолација

· Замена на подови во 10 училници

· Промена на прозорци, портални врати и врати

· Фасада.
3. Основно училиште „Љубен Лапе“
· Промена на покрив и поставување изолација

· Промена на паркетот во салата

· Промена на прозорци, портални врати и врати

· Ограда
4. Основно училиште „Ѓорѓија Пулевски“
· Промена на покрив и поставување изолација

· Промена на прозорци, портални врати и врати

· Ограда
· Промена на под во сите училници.
5. Основно училиште „Лазо Ангеловски“
· Оштетување на подна конструкција заради свлекување на земјиштето
· Промена на покрив и поставување изолација

· Промена на под во 15 училници

· Промена на прозорци, портални врати и врати

· Бекатонски патеки.
6. Основно училиште „Димитар Македонски“

· Промена на покрив и поставување изолација

· Реконструкција на котлара

· Промена на прозорци, портални врати и врати

· Фасада

· Подови 990 м2.
7. Основно училиште „Гоце Делчев“

· Промена на покрив и поставување изолација

· Промена на прозорци, портални врати и врати

· Ограда

· Фискултурна сала – изградба.
8. Подрачно училиште „Гоце Делчев“ Долно Лисиче

· Информатичка училница

· Опрема

· Игралиште со спортски балон.
Член 3
Приоритетните проекти од областа на образованието се утврдени во координација со раководните органи на основните училишта на подрачјето на Општина Аеродром и стручните служби во Општина Аеродром.  
Член 4

Определувањето на погоренаведените проекти како приоритетни во областа на образованието се врши со цел спроведување на понатамошната постапка за апликација од страна на Општина Аеродром за доделување на претпристапна помош од ИПА фондовите за оваа намена.

Член 5

Оваа одлука стапува во сила со денот на објавувањето во „Службен гласник на Општина Аеродром“.
Број 07-8133/4                                                                            Претседател на совет

24 ноември  2008 година                                                            на Општина Аеродром

Скопје                                                                                                Сашо Петковски с.р.
Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден  24.11.2008 година го донесе следното 
Р Е Ш Е Н И Е

1. Се запира објавувањето на Одлуката за доделување на средства од Буџетот на Општина Аеродром за 2008 година на здружението „Мичуринска средба“, донесена на осумдесет и деветата седница на Советот на Општина Аеродром, одржана на  ден 20.11.2008 година.
2. Ова решение стапува во сила со денот на објавувањето.
О б р а з л о ж е н и е

На осумдесет и деветата седница  на Советот на Општина Аеродром, одржана на 20.11.2008 година, како точка на дневниот ред беше разгледана точката – Барање за парична помош од здружение „Мичуринска средба“. По разгледување на точката, без постоење на писмен материјал во форма на Предлог-Одлука, ниту писмен заклучок од седница на надлежна комисија, Советот со мнозинство гласови,  донесе Одлука за доделување на средства од Буџетот на Општина Аеродром за 2008 година на здружението „Мичуринска средба“. 
Одлуката се повикува на член 50 и 62 од Законот за локална самоуправа (“Сл. весник на РМ” број 05/02) како и на член 24 точка 35 од Статутот на Општина Аеродром („Службен гласник на Град Скопје“ број 07/05).

Во член 50 од Законот локална самоуправа (“Службен  весник на РМ” број 05/02),  е утврдена надлежноста на градоначалникот меѓу кои се наведени и следниве надлежности: 

-   го извршува буџетот на Општината 

- обезбедува правилно и законито користење, одржување и заштита на сопственоста  на општината, во согласност со закон и статутот.

Членот 62 од истиот закон утврдува кои прописи ги донесува советот.

Членот 24 точка 35 од Статутот на Општина Аеродром (Службен гласник на град Скопје број 07/05), како надлежност на Советот утврдува дека Советот се грижи за соработка со здруженија на граѓани и фондации од подрачјето на Општината и во рамките на можностите го помага нивното функционирање. 
Во член 1 од Одлуката за доделување на средства од Буџетот на Општина Аеродром за 2008 година на здружението „Мичуринска средба“ е утврдено доделување на средства од Буџетот на Општина Аеродром за 2008 година на здружението „Мичуринска средба“. 
Член 2 од Oдлуката предвидува дека средствата во износ од 100.000,00 денари за одржување на манифестацијата “Мичуринска средба“ ќе се издвојат од Потпрограмата А0-Совет на општината, потставка 463110-Трансфери до здруженија на граѓани и фондации.

Членот 3 од Одлуката предвидува дека средствата ќе се префрлат на жиро сметка на здружението „Мичуринска средба“, 200001390913450, депонент на Стопанска банка АД Скопје.

Член 4 од Одлуката предвидува дека Одлуката стапува во сила осмиот ден од  денот на објавување во „Службен гласник на Општина Аеродром”.
Со донесувањето на оваа Одлука, Советот направил грубо прекршување на член  50 од Законот за локална самоуправа (“Сл. весник на РМ” број 05/02), во кој јасно е определено дека градоначалникот го извршува Буџетот. 
Со донесувањето на оваа одлука прекршена е и постапката за поведување на иницијатива за донесување на определена одлука, утврдена во член 142 од Деловникот за работа на Советот („Службен гласник на општина Аеродром“ 01/06), според која  претседателот на Советот, е должен секоја иницијатива за донесување на определена одлука да ја  упати до Градоначалникот заради давање мислење.

Согласно член 143 од Деловникот за работа на Советот („Службен гласник на општина Аеродром“ 01/06), предлозите за уредување на определни прашања од надлежност на Советот, се поднесуваат по правило во форма  на предлог на одлука, која треба да ги содржи причините поради кои  треба да се донесе одлуката, содржината на одлуката и образложение. 

Во случајот, Советот донел Одлука за доделување на средства од Буџетот на Општина Аеродром за 2008 година на здружението „Мичуринска средба“, без постоење на одредена писмена форма на предлог-одлука и без вклучување на институцијата градоначалник, во целокупната постапка, со што извршил грубо кршење на горенаведените деловнички одредби, како и деградирање на институцијата градоначалник, како единствено надлежена за извршување на Буџетот на општината.


Доделувањето на парични средства на спомнатиот субјект е извршено без јасно детерминирани критериумите за издвојување на парични средства за истиот и без постоење на  одредена програма, ниту проект врз основа на кој би се утврдила висината на реално настанатите трошоци, што остава сомнеж за привилегирање на одредена група граѓани во однос на останатите.

Со оглед на сето погоре изнесено, очигледно е дека донесената одлука е  во спротивност со погорецитираните законски одредби, поради што донесувам решение како во диспозитивот.    

Број 08-8657/1                                                                                       Градоначалник

01 декември 2008 година                                                         Кирил Тодоровски с.р.
Скопје

Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 24.11.2008 година го донесе следното 
Р Е Ш Е Н И Е

3. Се запира објавувањето на Одлуката за доделување на средства од Буџетот на Општина Аеродром за 2008 година на КУД „Никола Јонков Вапцаров“, донесена на осумдесет и деветата седница на Советот на Општина Аеродром, одржана на ден 20.11.2008 година.
4. Ова решение стапува во сила со денот на објавувањето.
О б р а з л о ж е н и е

На осумдесет и деветата седница на Советот на Општина Аеродром, одржана на 20.11.2008 година, како точка на дневниот ред беше разгледана точката – Барање за парична помош од КУД „Никола Јонков Вапцаров“, по повод триесет години посотоење. По разгледување на точката, без постоење на писмен материјал во форма на Предлог-Одлука, ниту писмен заклучок од седница на надлежна комисија, Советот со мнозинство гласови, донесе Одлука за доделување на средства од Буџетот на Општина Аеродром за 2008 година на КУД „Никола Јонков Вапцаров“. 
Одлуката се повикува на член 50 и 62 Законот за локална самоуправа (“Службен весник на РМ” број 05/02) како и на член 24 од Статутот на Општина Аеродром („Службен гласник на Град Скопје“ број 07/05).

Во член 50 од Законот локална самоуправа (“Службен весник на РМ” број 05/02), е утврдена надлежноста на градоначалникот меѓу кои се наведени и следниве надлежности: 

-   го извршува буџетот на Општината 

- обезбедува правилно и законито користење, одржување и заштита на сопственоста  на општината, во согласност со закон и статутот.

Членот 62 од истиот закон утврдува кои прописи ги донесува советот.

Членот 24 од Статутот на Општина Аеродром („Службен гласник на Град Скопје“ број 07/05), има еден став во кој се наброени дури 38 точки, меѓутоа доносителот на одлуката не се повикува на која точка од Статутот ја заснова својата надлежност да ја донесе оваа Одлука со што го прави основот нејасен и неразбирлив.
Во член 1 од Одлуката за доделување на средства од Буџетот на Општина Аеродром за 2008 година на КУД „Никола Јонков Вапцаров“, е утврдено доделување на средства од Буџетот на Општина Аеродром за 2008 година, на КУД „Никола Јонков Вапцаров“, за организирање на културни активности, по повод триесет години постоење. 
Член 2 од Oдлуката предвидува дека средствата во износ од 50.000,00 денари, ќе се издвојат од Потпрограмата А0-Совет на општината, потставка 463110-Трансфери до здруженија на граѓани и фондации.
Членот 3 од Одлуката предвидува дека средствата ќе се префрлат на жиро сметка на КУД „Никола Јонков Вапцаров“,број 300000001129698, депонент на Комерцијална банка АД Скопје.
Член 4 од Одлуката предвидува дека Одлуката стапува во сила осмиот ден од  денот на објавување во „Службен гласник на Општина Аеродром”.
Со донесувањето на оваа Одлука, Советот направил грубо прекршување на член  50 од Законот за локална самоуправа (“Сл. весник на РМ” број 05/02), во кој јасно е определено дека градоначалникот го извршува Буџетот. 
Со донесувањето на оваа одлука прекршена е и постапката за поведување на иницијатива за донесување на определена одлука, утврдена во член 142 од Деловникот за работа на Советот („Службен гласник на општина Аеродром“ 01/06), според која  претседателот на Советот, е должен секоја иницијатива за донесување на определена одлука да ја  упати до Градоначалникот заради давање мислење.

Согласно член 143 од Деловникот за работа на Советот („Службен гласник на општина Аеродром“ 01/06), предлозите за уредување на определни прашања од надлежност на Советот, се поденсуваат по правило во форма  на предлог на одлука, која треба да ги содржи причините поради кои  треба да се донесе одлуката, содржината на одлуката и образложение.

Во случајот, Советот донел Одлука за доделување на средства од Буџетот на Општина Аеродром за 2008 година на здружението „Мичуринска средба“, без постоење на одредена писмена форма на предлог-одлука и без вклучување на институцијата градоначалник, во целокупната постапка, со што извршил грубо кршење на горенаведените деловнички одредби, како и деградирање на институцијата градоначалник, како единствено надлежена за извршување на Буџетот на општината.


Доделувањето на парични средства на спомнатиот субјект е извршено без јасно детерминирани критериумите за издвојување на парични средства за истиот и без постоење на  одредена програма, ниту проект врз основа на кој би се утврдила висината на реално настанатите трошоци, што остава сомнеж за привилегирање на одредена група граѓани во однос на останатите.

Со оглед на сето погоре изнесено, очигледно е дека донесената одлука е  во спротивност со погорецитираните законски одредби, поради што донесувам решение како во диспозитивот.    

Број 08-8656/1                                                                                     Градоначалник

01 декември 2008 година                                                        Кирил Тодоровски с.р.
Скопје


Врз основа на член 51 од Законот за локална самоуправа (“Службен весник на РМ” бр.05/02) и член 54 од Статутот на Општина Аеродром (“Службен гласник на град Скопје” бр.07/05), Градоначалникот на Општина Аеродром на ден 01.12.2008 година го донесе следното 

Р Е Ш Е Н И Е

1. Се запира објавувањето на Заклучокот за давање поддршка на самосотојниот синдикат на вработените од локалната самоуправа на РМ - „Синдикална организација на Општина Аеродром“, донесен на осумдесет и деветата седница на Советот на Општина Аеродром, одржана на 20.11.2008 година.
2. Ова решение стапува во сила со денот на објавувањето.
О б р а з л о же н и е

На осумдесет и деветата седница на Советот на Општина Аеродром, одржана на 20.11.2008 година, како точка на дневниот ред беше разгледана точката Информација за основањето на синдикална организација на Општина Аеродром. По разгледување на точката, без постоење на писмен материјал во форма на предлог-заклучок, Советот со мнозинство гласови, донесе Заклучок за давање поддршка на самосотојниот синдикат на вработените од локалната самоуправа на РМ - „Синдикална организација на Општина Аеродром“. 
Заклучокот се повикува на член 24 од Статутот на Општина Аеродром („Службен гласник на Град Скопје“ број 07/05) и член 138 од Деловникот за работа на Советот на Општина Аеродром („Службен гласник на Општина Аеродром“ број 01/06).

Членот 24 од Статутот на Општина Аеродром (Службен гласник на град Скопје број 07/05), има еден став во кој се наброени дури 38 точки. Меѓутоа доносителот на заклучокот не се повикува на која точка од Статутот ја заснова својата надлежност да го донесе овој Заклучок со што го прави основот нејасен и неразбирлив.
Членот 138 од Деловникот за работа на Советот на Општина Аеродром (“Службен гласник на Општина Аеродром“ бр 01/06), кој што претставува основ за донесување на овој заклучок предвидува дека со заклучок Советот во рамките на својот делокруг, може да утврдува обврски за градоначалникот и јавните служби основани од општината во однос на подготвувањето на одлуки или на други општи акти или во однос на вршењето на други работи од нивниот делокруг.

Став 2 од истиот член предвидува дека со заклучок Советот утврдува оценки, односно констатации за состојбите и зазема ставови и гледишта во врска со прашањата што ги претресува.

Во член 1 од Заклучокот за давање поддршка на самосотојниот синдикат на вработените од локалната самоуправа на РМ - „Синдикална организација на Општина Аеродром“, е утврдено дека Советот на Општина Аеродром, дава поддршка на формирањето и функционирањето на Синдикална организација на Општина Аеродром.

Член 2 од Заклучокот утврдува дека Советот на Општина Аеродром го поддржува функционирањето на Синдикална организација на Општина Аеродром и преземањето на дејствија во насока на заштита на правата на членовите на синдикалната организација согласно законските прописи.

 Член 3 од Заклучокот предвидува дека заклучокот влегува во сила осмиот ден од  денот на објавувањето во “Службен гласник на Општина Аеродром“.

Согласно одредбите на кои се повикува доносителот на овој заклучок, очигледно е дека во истите не е определена надлежноста на Советот на Општина Аеродрм да дава поддршка на формирање и функционирање на една организација како што е „Синдикална организација на Општина Аеродром“. 
Со член 184 став 2 од Законот работни односи (“Службен весник на РМ“ број 62/05 и 106/08) се утврдува дека Синдикатот е самостојна, демократска и независна организација на работниците во која доброволно се здружуваат заради застапување, претставување, унапредување и заштита на своите економски, социјални и други поединечни и колективни интереси.
Со донесувањето на овој заклучок, Советот на Општина Аеродром, како орган на општината,  се става во функција, преку давање на поддршка на формирањето и функционирањето на самостојната, демократска и независна синдикална организација на Општина Аеродром, да  влијае на истата и со тоа да ја доведе во прашање нејзината независност, што претставува директно кршење на горенаведената законска одредба. 

Со оглед на сето погоре изнесено, очигледно е дека донесениот Заклучок е во спротивност  со погорецитираните законски одредби, поради што донесувам решение како во диспозитивот.    

Број 08-8658/1                                                                                       Градоначалник

01 декември 2008 година                                                         Кирил Тодоровски с.р.
Скопје

